
Imm. 01  Oqaluuserisassat akuersissutigineri 

Aalajangiineq 

Akuersissutigineqarpoq. Imm. 3.5 oqaluuserisassanit peerneqarallarpoq. 

Paneeraq Olsen, Kirstine Olsen aamma Agathe Fontain tamalaani apeqqutissaqarput.  

  02. Allaffeqarfimmiit oqaasiinnartigut paasissutissiissutit 

Imm. 2.1 Allaffeqarfimmiit oqaasiinnartigut paasissutissiissutit 

 

 Ilaqutariit kiffartuussiviinni sulianik nalimmassaaneq 

 Maniitsumi suliffiup aaqqissuussaanera 

 Sap.ak. 27-mi Maniitsumut angalanissamut periarfissaq 

 Siusinaartumik soraarnermusiaqalertut allaffissornikkut aalajangikkat  

03. Aningaasaqarnermut tunngasut 

 

Imm. 3.1 Atugarissaarnermut immikkoortortamut 2023-mi qaammatinik 

pingasukkaarinermut siullermut aningaasaqarnikkut nalunaarusiaq 

 

Journalnr.  06.00.01 

 

Tunuliaqutaq 

Ukiup ingerlanerani aningaasaqarnermut immikkoortortamit atuiffiit pingaarnerit pillugit 

nalunaarusiorneqartassapput. Matumuuna Atugarissaarnermut immikkoortortaqarfimmut tamarmut 

2023-mi qaammatinik pingasukkaarinermut siullermut nalunaarusiaq saqqummiunneqarpoq. 

 

Maleruagassatigut tunngavigisaq 

Qeqqata Kommuniani karseqarnermut naatsorsuuserinermullu malittarisassat. 

Qeqqata Kommunianut aningaasaqarneq pillugu nalunaarusiortarneq, missingersuusiortarneq 

malinnaatitsisarnissarlu pillugit ilitsersuut. 

 

Pissutsit atuuttut 

Atuineq ukiumut tamarmiusumut siammaraanni, atuineq 25 procentimiissapput. 

Sisimiuni Maniitsumilu Atugarissaarnermut Immikkoortortami nunaqarfiit ilanngullugit, atuineq 

katillugu 26,6 procentimik annertussuseqarpoq, aningaasanngorlugu aningaasaliissutaasuniit 

329.364.890 koruuniniit 87.612.639 koruunit. 

Taamaalilluni 2023-mi qaammatinik pingasukkaarinermi siullermi 1,6 procentimik 

atuivallaartoqarpoq aningaasanngorlugu anignaasaliissutaasuniit 5.269.838,24 koruuninik 

atuivallaartoqarlunil, atuivallaarnermut ilaatigut ilaqutariit meerartallit amerlasuut Qeqqata 

Kommunianut nuunnikuusut angerlarsimaffiup avataanut inissinneqarnikuunerannik 

peqquteqarpoq, meeqqat angerlarsimaffiup avataanut inissinneqartunut aningaasartuutinik 

annertuunik qaffaassutaasunik. 

Sisimiuni Angerlarsimaffimmi ikiorteqarfimmi atuivallaartoqangaatsiarpoq, tamannali biilimik 

pisinermi annertuumik ataasiartumik aningaasartuuteqarnermik peqquteqarpoq, missingersuutit 

malitsinneqassasut naatsorsuutigineqarpoq. 

Sisimiuni Innarluutilinnut immikkoortumik annertuumik atuinikinnerusoqarpoq, tamanna 

Danmarkimi inissitanit akiligassiissutit annertuut suli tiguneqannginneranik aammalu inuit 

innarluutillit inissinneqartut Sisimiuneersut ikilinikuunerannik peqquteqarpoq, ukiumi 

kingusinnerusukkut meeqqanut inuusuttunullu inissitanut missingersuutitigut nuutsisoqarnissaa 

pillugu qinnuteqartoqassasoq naatsorsuutigineqarpoq. 

 

Maniitsumi meeqqanut inuusuttunullu Namminersorlutik Oqartussat paaqqinnittarfiutaanni, ulloq 

unnuarlu paaqqinnittarfinni namminersortuni akigititanut akiliutinik controlleri peqatigalugu 

aningaasaqarnermik misissuisoqarnikuuvoq.  

Aningaasaqarnikkut misissuinermi immikkoortumi tamarmiusumi iluarsiissutissani assigiinngitsuni 

kingusinnerpaamik aggusti 2023-mi piffissatut pilersaarusiortoqarnikuuvoq. 

 

Ukioq kingulleq siusinaartumik pensionini utertitassanut ilassutitut aningaasaliisoqarnisssaa pillugu 

qinnuteqarnermi utertitassani tamalaani 6.546.779 koruunit kukkusumik atuiffilerneqarsimasut 

atuiffimmi takkuitsoorneqarsimapput, taamaattumik immikkuullarissumik ilassutitut 

aningaasaliisoqarnissaa pillugu qinnuteqartoqarpoq. 

Ulloq unnuarlu paaqqinnittarfiit - Meeqqanut Ilaqutariinnullu 
 
Eqitsit 1 

 

 

Eqitsit 2 

Qaammat: Martsi  Maniitsoq Sisimiut 

Ulloq unnuarlu paaqqinnittarfinnut utaqqisut 0 0 

Ilaqutariit paarsisartut 35 32 

Nammineq ilaqutariinnut inissiineq 0 0 

Namm. Oqartuss. Ulloq unnuarlu paaqq. 10 6 

Ulloq unnuarlu paaqqinnittarfiit namminersortut 6 26 

Angerlartitat 0 0 

Pinasuartumik inissiinerit 13 3 

Oqilisaassineq 0 3 

Suliamik malitseqartitsineq (efterværn) 2 2 

Suliarinnittoq: Sisimiut (Julie Kunak),    

Katillugit 53 76 

 

 

Atuiffik - Ulloq unnuarlu paaqqinnittarfiit - Utoqqaat angerlarsimaffii 

Utoqqaat angerlarsimaffiat “Qupanuk” qasuersaartarfik ataaseq ilanngullugu 42-nut inissaqarpoq, 

takuuk eqitsit ataaniittoq: 

Utoqqaat illuat ”Neriusaaq” qasuersaartarfiit marluk ilanngullugit 44-nut inissaqarpoq, takuuk 

eqitsit ataaniittoq: 

 
  

Immikkoortoq Ateq Missingersuutit 

2023 

Atuineq 

31.03.23 

Atuineq 

% 

Sinneri 

551020100 SIS Meeqqanut 

Ilaqutariinnullu Nam.Oqart. 

Ulloq unnuarlu 

paaqqinnittarfiutaat 

5.214.255 979.990 18,79 4.234.265 

552020100 MAN Meeqqanut 

Ilaqutariinnullu Nam.Oqart. 

Ulloq unnuarlu 

paaqqinnittarfiutaat 

8.829.716 2.957.463 33,49 5.872.253 

551020100 SIS Meeqqanut 

Ilaqutariinnullu Ulloq 

unnuarlu paaqqinnittarfiit 

namminersortut 

15.190.676 9.120.475 60,04 6.070.201 

552020100 MAN Meeqqanut 

Ilaqutariinnullu Ulloq 

unnuarlu paaqqinnittarfiit 

namminersortut 

5.051.534 1.496.986 29,63 3.554.548 

 Katillugit 34.286.181. 14.554.914 42,46 19.731.267 

Eqitsit 3 

Qaammat: 31.03.2023 

Utoqqaat angerlarsimaffii Maniitsoq Kangaamiut Sisimiut 

Nammineersinnaanerusut 5 4 20 

Tapersersorteqarnissamik 

pisariaqartitsisut 

40 1 Tamarmik  

Innarluutillit 6-8 0 1 

Puiguttunngortut 12 1 14 

Qasuersaartut 1 0 1 

Utoqqaat illuinut utaqqisut 

amerlassusaat 

11 0 27 

 

Utoqqaat illuat Neriusaaq inissanik atorneqanngitsunik marlunnik peqarpoq 

innersuussiffiusinnaanngitsunik, kingullertigut inuit eqqarsartaatsikkut innarluutillit 

initoorujussuunikuummata, taakku Aaqamut Pissassarfimmullu innersuunneqarput. 

 

Aningaasaqarneq 
Eqitsit 4  

Immikkoortoq Ateq Missingersuutit Atuineq % Sinneri 

551030202 SIS Utoqqaat angerlarsimaffiat 28.451.568 6.979.527 24,53 21.472.040 

552030203 MAN Neriusaaq Utoqqaat illuat 21.229.932   6.886.813 32,44 14.343.119 

552030204 MAN Utoqqaat illuat Kangaamiut   3.434.052 1.029.223 29,97   2.404.829 

Utoqqaat angerlarsimaffiini atuineq 31.03.2023 53.115.552 14.895.563 28,05 38.219.989 

 

Atuiffik - Ulloq unnuarlu paaqqinnittarfiit - Innarluutilinnut immikkoortortaq 
Eqitsit 5 

Immikkoortoq Ateq Missingersuutit Atuineq % Sinneri 

551040100 SIS - Innarluutilinnut 

immikkoortortaq 

34.507.859 5.464.556 15,84 29.043.303 

551040202 SIS Najugaqaqatigiiffik 2 

"PISOQ" 

19.656.827 5.047.763 25,68 14.609.064 

 DK-mi ulloq unnuarlu 

paaqqinnittarfiit 

13.557.563 1.307.454 11,88 12.250.109 

      

552040100 MAN - Innarluutilinnut 

immikkoortortaq 

21.841.890 5.814.034 26,62 16.027.856 

552040301 MAN - Najugaqaqatigiiffiit 6.172.622 1.721.398 27,89 4.451.224 

 DK-mi ulloq unnuarlu 

paaqqinnittarfiit 

11.599.496 2.502.043 21,57 9.097.453 

Innarluutilinnut immikkoortortami katillugit atuineq 107.336.257 21.857.248 20,37 85.479.009 

 

Maniitsumi Inersimasunut innarluutilinnut Namminersorlutik Oqartussanut akigititanut akiliutini 

atuineq aningaasaqarnikkut controllerit suleqatigalugit iluarsineqassapput. 

 

  



Atugarissaarnermut Ataatsimiititaliap maj-ip 8-ani 2023-imi ileqquusumik ataatsimiinnera 

05/2023 – Imaqarniliaq  

 

 

 7 

Aningaasaqarnikkut allaffissornikkullu kingunerisinnaasai 

Kommuninit allanit meeqqanik inissitanik ilalinnik innuttaasunik nutsertoqarnera kommunitsinni 

sipaarniarnermut aammalu meeqqat inuusuttullu angerlarsimaffiup avataanut ingammik ulloq 

unnuarlu paaqqinnittarfinnut inissinneqartartut amerlassusaasa apparsinneqarnissaat pillugu 

anguniakkamut ajornakusoortitsivoq.  Ukiumi kingusinnerusukkut meeqqanut inuusuttunullu 

inissinneqarsimasunut missingersuutitigut nuutsisoqarnissaa ilassutitullu aningaasaliissutissat 

pillugit qinnuteqartoqarnissaa naatsorsuutigineqassaaq. 

Qupanummi PIsormilu sulisunut akunnermusialinnut pisariaqartitsinerup matussuserneqarnissaanik 

unammillernartuusoq suliffeqarfimmit namminersortumit paarlatseqarnikkut matussuserneqarpoq. 

 

Allaffeqarfiup naliliinera 

Allaffeqarfiup nalilerpaa, Qaammatinik pingasukkaarinermi siullermi nalunaarusiakkut siumut 

sammisumik atuineq naatsorsorluarneqarsinnaanerusoq. Aningaasaqarnikkut controllerinit 

suleqateqarluni ikiorneqarlunilu missingersuutit kiisalu nuutsinissatut naatsorsuutigisat 

iluarsineqarput aammalu nalunaarusiaq ataatsimiititaliamit tusaatissatut tiguneqassasoq 

innersuussutigineqarpoq. 

 

Innersuussut 

Atugarissaarnermut immikkoortortap Atugarissaarnermut Ataatsimiititaliamut innersuussutigaa 

 

1. Atugarissaarnermut immikkoortortamut 2023-mi qaammatinik pingasukkaarinermut 

siullermut aningaasaqarnikkut nalunaarusiaq tusaatissatut tiguneqassasoq 

 

Aalajangiineq 

Tusaatissatut tiguneqarpoq.  

 

Ilanngussaq 

1. Atugarissaarnermut immikkoortortaq 2023-mi qaammatinik pingasukkaarineq siulleq 

Imm. 3.2 Aningaasanik nuussinissamik qinnuteqaat, Pisoq. Sisimiut.   

 

Journalnr.  06.02.04 
 

 

Tunuliaqutaq 

Pisoq-mi Sannavik marlunnik qamuteralannik angallassissutinik peqarpoq, taakkua illuaqqamut 

assigiinngitsutigullu angallassinermi atorneqartarput. Aappai nutaanngippallaalerlutik arlalitsigullu 

ajoquteqalermata, Atugarissaarnermut immikkoortortaq aningaasanik nuussisoqarnissaanik 

qinnuteqarpoq nutaanik qamuteralannik pisinissamut atugassanik  

 

Maleruagassatigut tunngavissat 

Qeqqata Kommuniani karseqarnermut naatsorsuuserinermullu malittarisassat. Aningaasaqarneq 

nalunaarusiortarneq, missingersuusiortarneq malinnaatitsisarnissarlu pillugit Qeqqata Kommuniani 

ilitsersuut. 

 

Pissutsit atuuttut  

Snescooterit massakkut aserortut ukioq 2011-imi pitaarinikuupput, 15.000km missaani 

ingerlaarnikuullutik.  

Oliekoorput arlalitsigut, motooria ajoquteqarpoq, topbakningialu. Suliarissappata 

qulakkeersinnaanngilaq snescooterit atoqqissinnaaneri.  

 

Sapaatip akunnera 8-mi qamuteralaat aappai piareersartinniarlugit Arctic Star-imut tunniunneqarput 

sapaatip akunnera 9-miit sullitanik asiartitsilinnginnermi qulakkeerniarlugit ajoquteqannginnissai. 

24/2-2023 paasitinneqarpugut allakkatigut qamuteralaat nutaajunerit 2016-imeersut 

piareereersimasut nutaannginnerilli 2011-imeersut 15.000 km missaanik ingerlaareersut 

oliekuulersimasut allatigullu ajoquteqalersimasut (bilag takuuk) suliarineqassappatalu 25.000kr-

imiit 45.000kr-imut naleqarsinnaasoq suliaritinnera qulakkeerneqarsinnaananilu ilumut motoria 

ajoqutaarutissasoq.  

 

Neqeroorusiorput qamuteralaat nutaat assartuutitut atorluarsinnaasut 130.000 kr. Nalillit. 

Qamuteralaallu nutaannginnerit akikillisaassutigineqarsinnaallutik 10.000kr-inik tassa imaappoq 

qamuteralaat nutaat 120.000kr-eqassallutik. 

 

Asiartitsinissat aallartittussaagaluaramik sapaatip akunnera 9-miit kinguartinneqarput Snescooterit 

ataasiinnaammata. 

 

Atuilluartuunissakkut kingunerisinnaasai 

Ukiut tamaasa snescootereernianut snescooterit paarilluarniarlugit service innersuunneqartut 

isumagisarput. Sullitanik angallassinermut asiartitsinermi ukiuunerani atorneqartarput. Ukiuunerani 

asiarneq “Narsaq”-mi illuaqqami pisarpoq. Aalisakkanik panertitsineq aqissiliarneq 

assigiinngitsullu ukiuunerani piliarineqarsinnaasut isumagineqartarlutik.  

Aningaasaqarnikkut allaffissornikkullu kingunerisinnaasai 

Aningaasanik nuussinikkut allatigut sunniingaarnavianngilaq, pilersaarutillu malillugit atuiffik 

tigusiffiginiagaq annertuumik atuinissamut pilersaaruteqarfigineqarani  

 

  Eqitsit 1 

Konto Taaguutaa Akuersissutit Ilassut Aningaasaliis-

sut nutaaq 

551040301-

0501045400-

122170100-

010580 

Sannavik - Materiel, udstyr 

og inventar 

386.846 -120.000 266.846 

551040301-

0501045400-

122200300-

010580 

Aktiviteter-leasing af 

maskiner, apparatur – 

Sisimiut  

43.000 +120.000 163.000 

   0  

 

Allaffeqarfiup naliliinera 

Atugarissaarnermut immikkoortortaq naliliivoq innarluutillit inersimasut ukiup ingerlanerani 

asiartinneqarlutik angallanneqartarnerannut qamuteralaat pigineqartut nutaanngippallaalerlutik, 

arlalitsigullu akornuteqarlutik akisuallaalernerilu tunngavigalugit aningaasanik nuussinikkut 

nutaanik pisisoqarsinnaasoq 

 

Qamuteralaat ataasiinnaasinnaanngillat, marluusariaqarlutillu, inersimasunik innarluutilinnik 

angallassinermi piumasaqaatit malillugit tamatigut arlariilluni ingerlanissaq pisariaqarmat.  

 

Peqqinnartuuvoq innarluutilinnut asimiittarneq, illoqarfik qimallugu pinngortitamiinneq pilisarnerlu 

ingerlanneqartarmat inuttut inuussutissativullu pissarsiffigilluartarmassuk  

 

Innersuussut 

Atugarissaarnermut immikkoortortap Atugarissaarnermut ataatsimiititaliamut akuereqqullugu 

innersuussutigaa;  

 

1. Eqitsit 1 missingersuutit malillugit kr.120.000 atuiffimmit 551040301-0501045400-

122170100-010580 atuiffimmut uunga 551040301-0501045400-122200300-010580 

nuussisoqarnissaa 

 

Aalajangiineq 

Akuersissutigineqarpoq. 

 

Ilanngussat 

1. Arctic Star Aps-imiit neqeroorut ulloqartoq  

Imm. 3.3 Sisimiuni Ilaqutariinnik Kiffartuussivimmi aningaasanik nuutsinikkut 

biilitaarnissamut qinnuteqaat. 

 

Journalnr.  06.02.04 

 

 

Tunuliaqutaq 

Ilaqutariit meerartallit angerlarsimaffimmi ikorfartugassat qaninnerusumik annertunerusumillu 

sullinnissaat anguniarparput, tamanna isumaqarpoq suliffipput qimallugu angerlarsimaffinnut 

ornigunnerusalissasugut. Massakkut taxanik atuinerput annertusinnaasareersoq biileqalinngikkutta 

suli annertunerulissaaq. Akissarsiffiit nalaanni meeqqat ilaatigut pisariaqartitsiffigisagaanni taxanik 

pissarseriaannaaneq ajorpugut. 

 

Maleruagassatigut tunngavigisaq 

Qeqqata Kommuniani karseqarnermut naatsorsuuserinermullu malittarisassat. Aningaasaqarneq 

nalunaarusiortarneq, missingersuusiortarneq malinnaatitsisarnissarlu pillugit Qeqqata Kommuniani 

ilitsersuut.  

 

Pissutsit atuuttut 

Miljøarbejderit meeqqat inuusuttuaqqallu avatangiisaat tikillugit sulisartussaapput, ilaatigut 

unnukkut angalaartassallutik. Biileqarutta sumiiffiit assigiinngitsut sukkanerusumik tikittassavaat.  

 

Meeqqat inuusuttuaqqallu "naatsumik pituutalerlugit" sullitassat angerlarsimaffiannut, atuarfiannut 

allanulluunniit aasalerutsigit sullissinerput pitsanngoriarsinnaavoq. Takkutinngitsooraangatalu 

ujartuisinnaaneq pisinnaanerulissalluni.  

 

Illoqarfiup iluani nunamukaassilluniluunniit sammisassaqartitsineq unnuiartortitsinerlu 

pinerusalertussatut takorloorparput, biileqalerutta atortussanik assartueriaannanngorluta 

pitsaassaqaaq. Soorlu kurebræt, sisoraatit, tupit, nerisassat angallatippallassinnaanissaat pillugu 

anhængertræk-eqarnissaat kissaatiginarpoq.  

 

Atsitsinniittut arlaqarput: Angerlarsimaffeqanngitsut unnuisarfiat, Anaanaq & Meeraq-lu 

angerlarsimaffik, taakkua eqaannerusumik tikissinnaalissavagut.  

 

Taxa-qattaarunnaarutta aningaasat atorluarnerulissapput, sullissinnerlu eqaannerulissalluni. 

Pingaartumik meeqqanut inuusuttunullu sullissinitsinnut oqilisaataassaqaaq, 

suliffigiuminarnerulissalluni.   

 

Ilaqutariinnut Kiffartuussiviup aamma akisussaaffiisa ilagivaat tassanngaannaq pinartoqartillugu 

tarnikkut ikiueqqaarnissaq ataqatigiissartarnera, aammalu ikiueqqaartussatut suliartoqqusassat 

attavigisarnerat. Sukkulluunniit unnukkut, unnuakkut sapaatillu akunnerisa naanerisa nalaanni 

ikiueqqaarnissamut pisariaqartitsisoqartillugu ikiueqqaarnerit pisarput, taamaattumik biilit 

pisariaqartunut ilaapput, pilertortumik sumiiffimmut apuuttarnissaq eqqarsaatigalugu 

 

Illoqarfitsinni ukiup ingerlanerani inuusuttut inuiaqatigiit akornanni aalassassimaaleraangata 

miljøarbejder-it unnukkut angalaartarnerat annertusisarsinnaanera pilersaarutinut ilaavoq, unnukkut 

klubbe-nut ornittakkanullu allanut ornigukkasuarsinnaanerit pisalissapput.  

Qeqqata Kommunia-ni Lokalråd pilersinneqartoq Ilaqutariinnut Kiffartuussiviup suleqataaffigivaa, 

matumanilu suliniutinut ilaapput illoqarfiup toqqissisimasuunissaa anguniarlugu 

”Pisuttuaqatigiittarnissaq” ingerlanneqartassasoq, pisuttuaqatigiittartussallu unnukkut 

naapeqqaarnerat Ilaqutariinnut Kiffartuussivimmit aallartittarluni  

 

Aningaasatigut kingunerisinnaasai 

Ilaqutariinnut Kiffartuussivik biilinik nutaanik pisissaguni aningaasartuutit ima isikkoqassapput. 

Neqeroorut AMS-mit tigusaavoq, biilileriffinnit allanit akikinnerummat  

 

Suzuki Ignis active 4WDMiljøklasse A+               221.900 kr.  

4 stk. Alufælge med pigdæk 12.800 kr.  

Anhængertræk inkl. Montering  5.900 kr. 

El-net for anhængertræk  950 kr.  

Samlet pris inkl. klargøring 241.550 kr. 

 

Angalanissanut asiarnissanullu biilit assartuissutigisartussaammata anhængertræk-eqarsinnaanera 

usisinnaaneralu iluarnerussammat ilanngunneqarpoq 

 

Sisimiuni biilimik taamaattumik piareersimasoqarpoq.  

 

Eqitsit 1  

Kontonummer Kontonavn Bevilling Tillæg Ny bevilling 
551020201-

0501015190-

122140900-010580 

Familiecenter – 

Faglige 

konsulenter 

437.579 -255.000 182.579 

     
551020201-

0501015190-

122081600-010580 

Familiecenter - 

Brændstof 

0 6.000 6.000 

551020201-

0501015190-

132010100-010580 

Familiecenter – 

Anskaffelse af 

rullende 

materialer 

0 242.000 242.000 

551020201-

0501015190-

122190100-010580 

Familiecenter – 

Skatter og afgifter 

0 7.000 7.000 

 Katillugu  0  

 

Eqitsit 2 ukiunut tulliuttunut 2024-2027 

Kontonummer Kontonavn Bevilling Tillæg Ny bevilling 
551020201-

0501015190-

122140900-010580 

Familiecenter – 

Faglige 

konsulenter 

437.579 -13.000 424.579 

551020201-

0501015190-

122081600-010580 

Familiecenter - 

Brændstof 

0 6.000 6.000 

551020201-

0501015190-

122190100-010580 

Familiecenter – 

Skatter og afgifter 

0 7.000 7.000 

     

 Katillugu  0  

 

Aningaasanik nuussiniarnermut peqqutaavoq tarnip pissusaanik immikkut ilinniagalinnik marlunnik 

atorfeqartoqalernikuummat, taamaattumik Ilaqutariinnut Kiffartuussivimmit immikku tikisitsilluni 

katsorsaatitsisarnernut aningaasat atortakkat atunngitsoortussanngormata, tarnip pissusaanik 

immikkut ilinniagallit atorfeqartut katsorsaanerit ingerlattalernikuummatikkit. Ukioq kingulleq 

sipaarniarnermi Ilaqutariinnut Kiffartuussivik sipaarniarfigineqarnikuuvoq katillugu 770.000 kr-

inik.  

 

Allaffeqarfiup naliliinera 

Atugarissaarnermut immikkoortortaq naliliivoq, illoqarfik taamak annertutigitillugu inoqassusialu 

eqqarsaatigalugu sullissineq pitsaanerusariaqartoq, biilillu assartuutissatut, sulinerullu nalaani 

apuuffissanut apuukkasuarsinnaanerit, pinartoqartillugu ornigukkasuarsinnaanerit 

pisalerniassammata  

 

Ukiuni kingullerni ajornartorsiutit tassalu inuusuttuaqqat illoqarfimmi eqqissiviilliortitsisartut 

piutillugit miljøarbejderit eqinnaatsumik sulisinnaanerat atugassaqartitaanerallu 

ajunnginnerusariaqartoq, biilillu sulinerup nalaani kittaarlutik sulisut atorsinnaanngussavaat 

angerlarsimaffinnullu ornigulluni qanimut ilaqutariinnik sullissineq katsorsaaneq annertunerusumik 

ingerlasinnaaneranut qulakkeerinneqataassalluni  

 

Aningaasanik nussuinikkut nutaanik biilitaarsinnaaneq anguneqarsinnaavoq taamaatumik immikkut 

aningaasaliisoqarnissaanik qinnuteqartoqanngilaq  

 

Innersuussut 

Atugarissaarnermut immikkoortortap Atugarissaarnermut Ataatsimiititaliamut innersuussutigaa;  

1. Ilaqutariit kiffartuussiviani biilitaarnissamik qinnuteqaat akuersissutigineqassasoq  

2. Eqitsit 1 aamma 2 naapertorlugit aningaasanik nuutsinissaq pillugu qinnuteqaat 

akuersissutigineqassasoq Aningaasaqarnermut ataatsimiititaliamut aammalu 

Kommunalbestyrelse-imut ingerlateqqinneqarluni   

 

Aalajangiineq 

Akuersissutigineqarput. 

 

Ilanngussat 

1. Neqeroorut AMS-mit  

Imm. 3.4 Maniitsumi Atugarissaarnermut immikkoortortamut biilimik pisinissamut 

nuutsinissaq pillugu qinnuteqaat. 

 

Journalnr.  06.02.04 

 

 

Tunuliaqutaq 

Maniitsumi Atugarissaarnermut immikkoortortamut biilimik pisinissaq pillugu qinnuteqaat. 

Sianertoqartillugu ornigunnissamut isumaginninnermi pigaartoq biilinik pisariaqartitsivoq, tamanna 

kommunip ammasarnerata avataani meeqqanik sumiginnaanermut pasitsaassinermut imaluunniit 

angerlarsimaffiup avataanut inissitassanut najukkamut ornigunnissamut tunngassuteqarpoq. 

Taxanik ornigunnermi isumaginninnermi pigaartup pisunut attuumassuteqartut taxat aquttuisa 

kinaassusaat illersorsinnaanngilaa. Tamatuma saniatigut allaffiup ammanerani biili 

angerlarsimaffimmi ikiortinit- aamma tapersersortit immikkoortortaanit atorneqarsinnaassaaq, 

taamaalilluni immikkoortumi sullissineq pitsanngoriassalluni sulisullu atugarissaarnerulissallutik. 

 

Maleruagassatigut tunngavigissaq 

Meeqqat tapersersorneqarnissaannut Inatsisartut inatsisaat nr. 20, 26. juni 2017-imeersumi §§ 1-7 

aamma Pisortat ingerlatsineranni suliassat suliarineqartarnerat pillugu Inatsisartut inatsisaat nr. 8, 

13. juni 1994-imeersoq. 

 

Pissutsit atuuttut 

Maniitsumi isumaginninnermi pigaartut marluupput, forvagti aamma bagvagti nalinginnaasumik 

aggeqquneqarnermi ingerlanneqarnissaq pisariaqartittarpaat. Atugarissaarnermut immikkoortortami 

isumaginninnermi pigaartoq allaffiup ammanerata avataani orniguttussaatilluni taxartariaqartarpoq 

ilaanni utaqqineq sivisusinnaalluni, taamaalillutik pissarsisinnaangikkaangamik meeqqamik 

angerlarsimaffiup avataanut inissiinissami apuuffissaminnut pisullutik orniguttariaqarlutik. 

Tamanna sullissinermi inatsisitigut naapertuutinngilaq, tassami paasissutissat mianernartut 

attuumassuteqanngitsumut ingerlateqqinneqarsinnaammata, tassani taxartitsisoq pineqarluni. 

 

Tamatuma saniatigut allaffiup ammanerani utoqqarnik, inunnik innarluutilinnik aamma 

perorsaanermi siunnersuinermik sullissinermi ornigunnissami biilit amigaatigineqartarput. 

Annerusumik ukiuunerani angerlarsimaffimmi ikiortit aamma tapersersortit sullissinermi 

orniguffissanut assigiinngitsunukassatillugit immikkoortumi sullissisinnaanerat 

ajornakusoornerullunilu pitsaannginnerusinnaavoq sulisunullu atugarissaartitsinnginnerulluni. 

 

Atugarissaanermi immikkoortortaq isumaginninnermi pigaartumut biilimik qinnuteqaqqaarnermi 

itigartitaanikuuvoq, tassanilu siunertarisimagaluarlugu immikkoortortaq biilimik atornikumik 

annerpaamik 50.000 koruunilerlugu pisissasoq, taamaalilluni ornigutilernermi taxanut akinik 

sipaaruteqassalluni. Immikkoortortarli peqquneqarpoq Atugarissaarnermut immikkoortortamut 

biilimik nutaamik qinnuteqassasoq taamaalilluni aserfallatsaaliinermi ingammik biilit 

suliaritinnerini akit minnerpaaffianiitinniarlugit. 

 

Atugarissaarnermut immikkoortortaq siusinnerusukkut biilimik nutaamik pisinissamut utoqqaat 

illuata Neriusaap nerisaqartitsinermut atuiffianik aningaasanik atorneqanngitsunik 

nuutsisoqarnissaanut aningaasaliinissaq pillugu Atugarissaarnermut ataatsimiititaliamut 

qinnuteqarnikuuvoq, ksianni innersuussut utertinneqarpoq, suliamik saqqummiinissamut tullermut 

kisitsisinik ersarissaasoqarnissaa kissaatigineqarluni. Maannakkut taamaaliortoqarpoq Neriussaami 

atuineq pillugu paasissutissartalimmik ilanngussaq 2 ilanngunneqarlunil. 

Takuneqarsinnaasutut Kalaallit Nunaanni nunap immikkoortuinik allanik innuttaasutut 

tunngavissalinnik assingusunik peqanngilaq, tassani socialvagti biilissaqarani taamaammallu 

pinartumik akuliuttoqarnissaanut meeqqat pisariaqartitsisinnaasut pillugu nalunaarutiginninnerit 

pissutigalugit aggertariaqalernermut attuumatillug taxaannarnik atuisariaqartunik.  

 

Atuilluartuunissakkut kingunerisinnaasai 

Atugarissaarnermut immikkoortortaqarfiup nammineq biileqalernera piffissamik atuilluarnermik 

aamma atuisunut sullissinerup pitsaanerulerneranik kinguneqassaaq. 

 

Aningaasaqarnikkut allaffissornikkullu kingunerisinnaasai 

Aningaasaqarnikkut controllerit suleqatigalugit atuiffinnut nuutsinissat pillugit takussutissiamik 

suliaqartoqarnikuuvoq, soorluttaaq Neriusaap atuiffiata ataani 552030203 - MAN Neriusaq 

Utoqqaat illuat missingersuutitigut nuutsinerni iluarsiissutit suliarineqarlutik, tassani 

nerisassat/nerisitsineq/grl.proviant ataatsimoortinneqarlutik, taamaalilluni atuineq pillugu 

ajornannginnerusumik takunnittoqarsinnaaniassammat, ukiut siuliini nerisaqartitsinerup ataani 

annikinnerusumik atuisoqarnikuulluni Nerisassallu ataanni atuiffilersuisoqarnikuulluni. Taakku 

ilanngussap 2 ataani takuneqarsinnaapput. 

Maniitsumi atugarissaarnermut immikkoortortamut biilimik pisinermiittaaq taxanik 

ingerlanneqartarnermut aningaasartuutit ikilinerannik kinguneqassasoq naatsorsuutigineqarpoq. 
 

Eqitsit 1 

Atuiffik Atuiffiup taagutaa Missingers

uutit 

Nuutsineq Missinger

suut 

nutaaq 

552010000-1601010000-

132010100-010570 

Angallassissutinik 

assakaasulinnik pisineq - 

Isumaginninnermi 

pigaartumut biili 

0 235.400 235.400 

552010000-1601010000-

122081500-010570 
Orsussaq 0 20.600 20.600 

552010000-1601010000-

111040300-010570 
Motoorinut akitsuut 0 7.000 7.000 

552030203-0503015300-

122070600-010570 

Neriusaaq Utoqqaat illuat / 

Nerisaqarneq 
1.374.041 -263.000 1.111.041 

 Katillugit 1.374.041 0 1.374.041 

 

Allaffeqarfiup naliliinera 

Atugarissaarnermi immikkoortortaq naliliivoq isumaginninnermi pigaartoq bileqartariaqartoq, 

nutaaq orniginarnerulluni, taamaallilluni iluarsartuussinermut akiligassiissutit akisuut 

pinngitsoorsinnaaniassammata. Isumaginninnermi pigaartumut biili pingaaruteqarpoq ilaatigut 

kommunip iliuuseqartussaatitaanera, aggeqquneqarnermut tunngatillugu aamma 

angerlarsimaffimmi ikiorsiinermik innuttaasunut utoqqarnut innuttaasunullu innarluutilinnut 

pitsaanerusumik ikuunnissaq pissutigalugit. Tamanna taxat utaqqinngikkaluarlugit sulianut 

nukinginnartunut atatillugu sukkasuumik qisuariaateqarnissamut pingaaruteqarpoq. Soorluttaaq 

isumaginninnermi pigaartut ornigunneranni meeqqat inuusuttullu toqqissisimanartumik 

ingerlanneqarnissaannut pitsaasuuvoq aammalu pineqartut kinaassusaat attuumassuteqanngitsumut 

illersorneqarsinnaasallutik 

Innersuussut 

Atugarissaarnermut immikkoortortap Atugarissaarnermut ataatsimiititaliamut innersuussutigaa; 

 

1. Maniitsumi Atugarissaarnermut immikkoortortaqarfiup biilitaarnissamik qinnuteqaataa 

akuersissutigineqassasoq. 

2. Eqitsit 1 naapertorlugu aningaasanik nuutsinissaq pillugu qinnuteqaat 

akuersissutigineqassasoq Aningaasaqarnermullu ataatsimiititaliamut ingerlateqqinneqarluni. 

 

Aalajangiineq 

Akuersissutigineqarput. 

Paneeraq Olsen imm. 3.4-imut ikinnerussuteqarluni akuerseqataannginnerminut oqaaseqaatigaa 

Atugarissaanermut Immikkoortortaqarfimmi Maniitsumi biilitaarnissaq pillugu aningaasanik 

nuutsinissamut innersuussut itigartippara. 

Atugarissaanermut Immikkoortortaqarfiup biilitaanissaa isumaqatigaara kisiannili aningaasat 

Utoqqaat Angerlarsimaffiani Neriusaami nerisassanut aningaasaliissutinit tiguniarneqartut 

isumaqatiginngilluinnarpara. Utoqqaat nerisassaannut aningaasaliissutit utoqqaallu 

nerisarissaarnissaannut minnerunngitsumik kalaaliminertornerusarnissaannut 

aporfinngorsinnaammat aningaasat tassanngaanit tigunissaat itigartippra. Aningaasat allaminngaanit 

tiguneqartariaqarpu 

 

Ilanngussaq 

1. Auto Marine Service ASimit neqeroorut april 2023 

2. Neriusaami atuineq ulloq 28.04.2023 

3. Socialvagtip taxanik angallanneqartarnermut 2020-2022-mut aningaasartuutai 

Imm. 3.5 Siusinnaartumik pensionisialinnut ilassutitut aningaasaliissuteqartoqarnissaanik 

qinnuteqaat 2023. Maniitsoq.   

 

Journalnr:  06.02.01  

  

 

Tunuliaqutaq  

Namminersorlutik Oqartussat tunngaviusumik aningaasanut, kaasarfimmiunut meeqqanullu tapinut 

50 procentimik tapiissuteqartarput. Inatsisartut inatsisaat nr. 40 § 40 imm. 1 naapertorlugu 

ataatsimoorussamik tapiissutit 1/7-2021-mi unitsinneqarnikuupput. 

  

Maleruagassatigut tunngavigisaq  

Inatsisartutlov nr 40 af 9. december 2015 om førtidspension 

§ 40. Siusinaartumik pensionisianut, meeqqat tapiinut inuttullu tapinut aningaasartuutit kommuninit 

tamakkiisumik akilerneqartassapput, takuuk § 44. 

 § 42 Inatsisartut inatsisaat 1. juli 2016 atuutilerpoq. 

§ 44. Inatsisip atuutilereernerani ukiut tallimat ingerlanerini siusinaartumik pensionisianut 

meeqqanullu tapiissutinut aningaasartuutit affaat nunatta karsianit affaallu kommunimit § 26 

naapertorlugu akilerneqassapput. 

Afholdes med 50 pct af landskassen og 50 pct af kommunen. § 29 naapertorlugu inummut tapinut 

aningaasartuutit kommunimit akilerneqassapput. 

 
Pissutsit atuuttut 

Siusinaartumik pensioninut aningaasartuutit 2015-imiilli siusinaartumik pensioninik 

tunniunneqartuniit utertitatut 50 procentimik matussuserneqartarnikuupput. Utertitsisarnermut 

aaqqiissut 1.7.2021 atorunnaarsinneqarpoq. 

2022-mi septembarimi siusinaartumik pensionini utertitassanut ilassutitut aningaasaliisoqarnissaa 

pillugu qinnuteqaammi winformatikkimit Prismemut ikaarsaarnermi atuiffik kukkusumik 

inissinneqarsimasoq takkuitsoorneqarsimavoq, ataatsimut isigalugu Namminersorlutik Oqartussanit 

Siusinaartumik pensioninut utertitat artkonto 113080600 ataani atuiffilerneqartassapput. 
Eqitsit 1 

 

Artskonto 112030200: Utertitat tamalaat kr. -6.546.779. 

Aningaasaqarnermut ataatsimiititaliap kommunalbestyrelsillu 2021-mi novembarip 16-ianni 

ataatsimiiinnermi 2022-mut nuutsinissaat akuersissutiginikuuaat. 2021 

 

  

Immikko

ortoq 
Siunertaq Art Sumi Allaaserinera 

Aningaasal

iissutit 

Ilassut/Nuu

tsineq 

Nutaami

k 

aningaas

aliineq 

552030100 

 

0502015403 

 

112030200 

 

010570  

 

Siusinaartumik 

pensionisiallit 

1.7.2016, utertitat 

tamalaat 

 

-6.546.779 

 

6.546.779 

 

0 

 

Ilassutitut aningaasaliisoqarnissaa pillugu katillugit 

qinnuteqaatigineqarput -6.546.779 6.546.779 0 

Atuilluartuunissakkut kingunerisinnaasai 

Namminersorlutik Oqartussat utertitsisarnerat 2021-mi juulip aallaqqaataannit 

taamaatinneqarnikuummat siusinaartumik pensioninut ilassutitut aningaasaliissuteqartoqanngippat, 

siusinaartumik pensioninut 6.546.779 mio. koruuninik atuivallaartoqassaaq. 2021-mi siunissamullu 

immikkoortumut tassunga ataatsimoorussamik tapiissutit qaffariaataanik tunniussisoqarnikuuvoq, 

taamaaliornikkut aningaasartuutit qaffakkaluttuinnartut ataatsimut tapiissutit qaffariaataatigut 

ilaatigut aningaasalersorneqarlutik. 

 

Aningaasaqarnikkut allaffissornikkullu kingunerisinnaasai 

Namminersorlutik Oqartussat utertitsisarnerat 2021-mi juulip aallaqqaataannit 

taamaatinneqarnikuummat siusinaartumik pensioninut ilassutitut aningaasaliissuteqartoqanngippat 

(isertitassatut aningaasaliissutinik peersineq = siusinnerusukkut utertitassatut tigusartakkat), 

siusinaartumik pensioninut 6.546.779 mio. koruuninik atuivallaartoqassaaq. Siusinaartumik 

pensionisinu ttapiissutit qaffariaataat ataatsimut tapiissutitigut allattorluarlutik 

isertitassanngortinneqarneq ajorput, taamaallaat "ataatsimut tapiissutit" taamaattumik "isertitat" 

missingersuutini toqqaannartumik takuneqarsinnaanngilaq. Ataatsimut tapiissutini 

ilanngunneqarnikuusoq siusinaartumik pensioninut tunngasuni aningaasaliissutit qaffariaataanni 

kisitsisini inaarutaasunik peqanngilagut. 

 

Allaffeqarfiup naliliinera 

Atugarissaarnermut Immikkoortortaqarfiup innersuussutigivaa, 2023-mi kiisalu ukiuni 

missiliuuteqarfiusuni 2024-2025-2026-milu siusinaartumik pensioninut ilassutitut 

aningaasaliissuteqartoqassasoq. 

 

Innersuussut 

Maniitsumi Atugarissaarnermut Immikkoortortaqarfiup Atugarissaarnermut Ataatsimiititaliamut 

akuereqqullugu innersuussutigaa, 

 

1. Eqitsit 1-itut siusinaartumik pensionini -6.546.779 koruuninik ilassutitut 

aningaasaliisoqarnissaa pillugu qinnuteqartoqassasoq. 

2. Suliaq Aningaasaqarnermut Ataatsimiititaliamut Kommunalbestyrelsimullu inaarutaasumik 

akuerisassanngorlugu ingerlateqqinneqassasoq. 

 

Aalajangiineq 

Oqaluuserisassanit peerallarneqarpoq. 

 

Ilanngussaq 

1. Atugarissaarneq MAN 552030100 Siusinaartumik pensionit  

04. Suliassat naliginnaasut 

Imm. 4.1 Maniitsumi angerlarsimaffeqanngitsut unnuisarfiat, aaqqissuussaanikkut 

inissisimanerata allanngortinneqarnissaa atuisunullu paasissutissat kinaassutsip 

isertuunnerisa atorunnaarsinnissaa. 

 

Journalnr.  02.01.01 

 

Tunuliaqutaq 

Sisimiuni Atugarissaarnermut immikkoortortap piffissami 21-23.02.2022-mi Maniitsumut 

tikeraarnerani angerlarsimaffeqanngitsunut unnuisarfiit kommunimit ingerlanneqartut ilaqutariinnut 

kiffartuussiviup/inerisaaviup ataani inissisimaneri pillugit eqqartorneqarput. 

Angerlarsimaffeqanngitsunut unnuisarfimmik atuisut kinaassusaasa isertuunneqarnerat aamma 

eqqartorneqarpoq, soorluttaaq ilaqutariinnut kiffartuussiviup/inerisaaviup aammalu 

atugarissaarnermut immikkoortortat atuisunik ikiuisinnaanerinut qanoq killilersuitiginera 

eqqartorneqarluni. Qulequtat taakku aamma Maniitsumi atugarissaarnermut immikkoortortap 

Maniitsumi angerlarsimaffeqanngitsunut unnuisarfimmut pulaarnerani ulloq 01.03.2023-mi 

eqqartorneqarput. 

 

Pissutsit atuuttut 

Maniitsumi angerlarsimaffissaaleqinerup ajornartorsiutaanera ilisimaneqarluarpoq. Taamaalilluni 

Maniitsumi inuit allattorsimaffiani inuit 30 missaanniittut piffissami sivisuumi 

angerlarsimaffeqanngitsutut nalunaarsorsimapput. Maniitsumi najugaqatigiiffik inunnut arfineq-

pingasunut inissaqartitsivoq, ullormullu akunnerit 16-it ammasarluni. 

 

1). Maniitsumi angerlarsimaffeqanngitsut unnuisarfiat aaqqissuussaanikkut Maniitsumi 

ilaqutariinnut inerisaaviup ataani inissisimavoq. Taamaalilluni inissisimanera ilaqutariinnik 

inerisaavimmut artorsaataasoq paasinarsivoq, tassani meeqqanut ilaqutariinnullu tunngasunik 

ukkataqartuummata, taamaalillutillu angerlarsimaffeqanngitsunut unnuisarfimmi atuisunut 

killilimmik taamaallaat ikiuinissamik tapersersuinissamillu neqerooruteqarsinnaallutik. 2023-p 

ingerlanerani Maniitsumi Meeqqat illuanik pilersitsinikkut, taamatullu meeqqanut kinguaassiutitigut 

atornerlunneqarsimasunut annertunerusumik tapersersuinernik ingerlatsilernikkut ilaqutariinnik 

inerisaavimmi suliaqarfiit annertusinissaat naatsorsuutigineqarpoq. Angerlarsimaffeqanngitsunut 

unnuisarfiup Maniitsumi pisortanit ikiorsiissutinut tungasunut akisussaasumut kiisalu pensioninut 

tunngasunik 01-05-2023-mit akisussaasuulersussap ikiorsiisarnermut immikkoortortap ataanut 

inissisimanissaata naleqquttuunera arlaleriarluni eqqaaneqatarpoq. Taamatuttaaq ikiorsiisarnermut 

immikkoortortaq imigassamik aanngajaarniutinullu assigiinngitsunut pinngitsuuisinnaannginermut 

katsorsartinnissamik neqerooruteqarnissamut tunngatillugu Allorfimmut attaveqaataasuuvoq. 

 

2). Maniitsumi angerlarsimaffeqanngitsunut unnuisarfimmik pilersitsinermi atuisut 

kinaassutsiminnik isertuussisinnaanissaat akuersissutigineqarpoq, taamaalillunilu 

angerlarsimaffeqanngitsunut unnuisarfimmi sulisunut imaluunniit atugarissaarnermut 

immikkoortortami immikkoortortat allanit sulisunit atuisut aqqanik ajornartorsiutaannillu 

paasiniaanissamut periarfissaannik killiliisitsilluni. Tamanna atugarissaarnermut immikkoortortamit 

angerlarsimaffeqanngitsut unnuisarfianik atuisut aningaasaqarnikkut angerlarsimaffeqanngitsullu  

ajornartorsiutaannik ikiuussinnaanissamut neqerooruteqarnissamut ajornartorsiortitsivoq, taamatullu 

peqqinnissaqarfiup imaluunniit Allorfiup immikkoortortaanut katsorsartinnissamut 

innersuussisinnaanatik. Angerlarsimaffeqanngitsut unnuisarfianik atuisut ilaat sulinikkut 

annertuumik isertitaqarnerat pasitsaanneqarpoq, ilaallu piffissami sivisuumi pisortanit 

ikiorsiissutinik pisartagaqartuullutik aammalu piginnaasat sulisinnaassusaallu annertuumik 

appasittuusinnaallutik. Taamatuttaaq atuisut ilaasa peqqissutsikkut ilungersunartumik 

ajornartorsiuteqarsinnaaneri pasitsaanneqartarpoq, nappaataasulli suussusaat amigaataasarmata ass. 

innarluutillit pillugit inatsit naapertorlugu ikiorserneqarsinnaanatik. Angerlarsimaffeqanngitsut 

unnuisarfii namminersortunit pigineqartuni / imminut pigineqartuni kinaassutsimik 

isertuussisinnaaneq iluaqutaassaaq, angerlarsimaffeqanngitsulli unnuisarfiini pisortanit 

pigineqartuni tamanna nalornisitsisinnaavoq. Angerlarsimaffeqanngitsunut unnuisarfimmik atuisut 

inuttut paasissutissaataat nalunaarsorneqarsinnaasariaqarput, taamaaliornikkut pisortanit 

siunnersorneqarnissamik, ikiorneqarnissamik tapersersorneqarnissamillu qinnuteqarsinaalissallutik, 

matumani tulliuttut ilanngullugit: a) akiitsut akilersorneqarnissaannut periarfissaqarfiinilu 

isumaginninnikkut inissaqartitsineq, b) innuttaasoq ersarissumik piginnaasai appasippata 

tapersersorneqarnissamillu pisariaqartitsippat, innarluutilittut nalunaarsortinneq, c) ilaqutariinnik 

siunnersueqatigiisitsineq, inuttut ineriartorneq assigisaaluunniit, ilaqutariit inerisaaviani 

avataaniilluunniit katsorsaanermik suliniuteqarneq, d). pinngitsuuisinnaannginnermik 

ajornartorsiutinik pakkersimaartitsineq aammalu pisortatigut ikiorsiissutinut immikkoortumi 

iliuusissatut pilersaarutit, matumani inuk pineqartoq sulileqqissinnaaneranut periarfissaqarpat 

piginnaanngorsaqqiineq, e) inuk pineqartoq annertuumik sulisinnaassutsikkut piginnaasai 

ataavartumik apparsimappata siusinaartumik pensionisiaqalernikkut patajaannerusumik 

pilersorsinnaanermut tunngavissaqalerneq. Innarluutilinnik tapersersuineq pillugu inatsit 

naapertorlugu inersimasut innarluutillit pillugit pisortani oqartussat annertusisamik 

nalunaartussaatitaanerat erseqqissaatigineqassaaq.  

 

Sullitassat  

Maniitsumi angerlarsimaffeqanngitsut sullitassaapput. Inuit allattorsimaffianni paasissutissat 

tunngavigalugit Maniitsumi inuit 60-it sumi najugaqarneranik ilisimaneqanngitsut 

missaaniissorineqarput, taakkunnga affai (30-t missaaniittut) piffissami sivisuumi 

angerlarsimaffeqanngitsuullutik, sinnerilu iniminit nuunnikuusimasuupput imaluunniit piffissami 

sivikitsuinnarmi aalajangersimasumik najugaqarfeqaratik. Maniitsumi angerlarsimaffeqanngitsut 

unnuisarfiani 2022-mi qaammammut agguaqatigiisillugit unnuinerit 190-iupput, taakkunannga 

angutit 70 procentit missaaniillutik arnallu 30 procentit missaaniillutik. 

 

Atuilluartuunissakkut kingunerisinnaasat 

Nunap immikkoortuani angerlarsimaffeqanngitsunut suliniutit annertusarnissaat 

pitsanngorsaaviginissaallu aammalu innuttaasut atugarliortut sanngiitsullu aningaasaqarneranik, 

angerlarsimaffeqannginneranik aammalu peqqinnikkut peqqissutsikkullu ajornartorsiutaannik 

ikiorsernissaat atuilluartuuneruvoq. Immikkoortumi ajornartorsiutip eqeersimaartumik 

atuilluarnerusumillu akiuisoqarnissaanik pisariaqartitsisoqartoq isumaqartoqarsinnaavoq, matumani 

nunat assigiinngitsut akornanni periusissiaq ilisimaneqarluartoq ”housing first” tunngavigalugu, 

taamaalilluni illoqarfimmi angerlarsimaffeqanngitsut aammalu angerlarsimaffeqanngitsut 

unnuisarfianik atuisut annertuumik ikilisinneqarsinnaallutik. 

 

Aningaasaqarnikkut allaffissornikkullu kingunerisinnaasai 

Aaqqissuussaanikkut nuutitsineq atuisunullu paasissutissat kinaassutsimik isertuussiunnaarneq 

aningaasaqarnikkut kingunissaqanngilaq. Nuutitsineq Maniitsumi meeqqanut immikkoortortami 

suliassaqarfiungaatsiartumut allaffissornikkut oqilisaataasinnaassaaq. 

 

Allaffeqarfiup naliliinera 

Atugarissaarnermut immikkoortortaq naliliivoq, angerlarsimaffeqanngitsut unnuisarfiata 

aaqqissuussaanikkut inissisimanerata allanngortinneqarnissaa aamma atuisunut paasissutissat 

kinaassutsip isertuunnerisa atorunnaarnissaannut pisariaqartinneqartup siunissami 

angerlarsimaffeqanngitsut unnuisarfianik atuisunut iluaqutaassasoq, pingaartumik siunissami 

ingerlallualernissaannut. 

 

Innersuussut 

Atugarissaarnermut immikkoortortap Atugarissaarnermut ataatsimiititaliamut innersuussutigaa, 

 

1. Maniitsumi angerlarsimaffeqanngitsunut unnuisarfik Maniitsumi Ilaqutariinnik 

inerisaavimmit Maniitsumi ikiorsiissarfiup ataanut imaluunniit atugarissaarnermut pisortap 

ataanut toqqaannartumik inissinneqarnissaa akuersissutigineqassasoq. 

2. Angerlarsimaffeqanngitsunut unnuisarfimmi atuisut inuttut paasissutissaat 

nalunaarsorneqartalernissaasa, taamaalillutik kommunimut siunnersorneqarnissamut kiisalu 

aningaasaqarnikkut ikiorserneqarnissamut tapersersorneqarnissamut aammalu 

ikiorsiissutinik pisartagaqalernissamut qinnuteqarnissamut periarfissaqalernissaat pillugu 

akuersissutigineqassasoq. 

Aalajangiineq 

Akuersissutigineqarput.  

 

Ilanngussaq 

1. Maiitsumi inuit aalajangersimasumik agerlarsimaffeqanngitsut apriilip qiteqqunnerani 2023-mi 

inuit allattorsimaffiani nalunaarsorneqarsimasut pillugit kisitsisitigut paasissutissat 

tunngaviusut. 

Imm. 4.2 Ingerlatsinermik nakkutilliineq Qupanuk pillugu 

 

Journalnr. 44.05 

 

 

Tunuliaqutaq 

Isumaginninnermi suliassaqarfimmi nakkutilliisarneq pillugu Namminersorlutik Oqartussat 

nalunaarutaat nr. 49, 31. august 2021-mersumi kapitali 9 § 65-imi ima allaqqavoq: 

"Utoqqarnik paaqqinniffiit kommunalbestyrelsimit pilersinneqarsimasut ingerlanneqartullu 

ingerlatsinermut sammititamik kommunalbestyrelsimit ukiumut ataasiarluni aamma 

pisariaqartitsineq naapertorlugu nakkutilliivigineqartassapput. Utoqqarnik paaqqiffimmi 

pitsaassuseq pisariaqartinneqartoq suli pigineqarnersoq nakkutilliinerup qulakkiissavaa." 

 

Pissutit 

Utoqqaat angerlarsimaffii pillugit  ingerlatsinermi kommunip nakkutilliinissamik piumasaqaataasut 

naammassiniarlugit, suliffeqarfik InuaSila Aps suleqatigalugu naammassineqarpoq. Maniitsumi 

utoqqaat angerlarsimaffiata Neriusaap taamatut misissorneqarnissaa aamma 

suliakkiunneqarnikuuvoq. 

 

Naliliineq: 

 

 Nakkutilliinermi utoqqaat angerlarsimaffiat aaqqissuussaalluartutut isikkoqarpoq aammalu 

ulluinnarni innuttaasunut paaqqutarinninnermi, isumassuinermi ikiuunnermullu atatillugu 

periutsit sulianut attuumassuteqartut suleriaatsillu tulleriiaakkat atorneqarput. 

 Utoqqaat angerlarsimaffiat maannakkut sulisuusunut sulilerumaartussanullu suliffeqarfik 

orniginarnerulersinniarlugu suleriaatsinik tulleriiaagaanerusunik suleriaatsinullu 

tapertaasunik pitsanngorsaasunillu atuutsitsilernermik ingerlatsivoq.  

 Utoqqaat angerlarsimaffiat sulisunik annertuumik ilinniartitsisinnaasimavoq aammalu pisoq 

ima illuatungaanut saatsissinnaasimavaa, suliffeqarfimmi maannakkut sulisut 

ilinniarsimasuunngitsunit ilinniarsimasut amerlanerullutik. Tamanna immikkoortuni 

aseruuttoornernik, nalanermit pussortornerit affaannanngortitsisimammat 

angerlarsimaffinnilu vagteqartarnermik atorunnaarsitsisimaneranik takussutissiivoq.  

Aqutsisut ingerlatsinermut tamakkiisumik nassuiaapput. 

 

Innersuussut 

Atugarissaarnermut immikkoortortap Atugarissaarnermut ataatsimiititaliamut innersuussutigaa;  

 

1. Nalunaarusiaq, Ingerlatsinermi Nakkutilliineq 2022 utoqqaat angerlarsimaffiat Qupanuk 

pillugut, tusaatissatut tiguneqassasoq 

 

Aalajangiineq 

Tusaatissatut tiguneqarpoq.  

 

Ilanngussaq  

1. 2022 Ingerlatsinermut nakkutilliineq – Qupanuk pillugu nalunaarusiaq 

05. Sulisoqarnermut tunngasut 

 

Soqanngilaq.   

06. Paasissutissiissutit 

 

Soqanngilaq.   



Atugarissaarnermut Ataatsimiititaliap maj-ip 8-ani 2023-imi ileqquusumik ataatsimiinnera 

05/2023 – Imaqarniliaq  

 

 

 24 

08. Tamalaat 

 

Paneeraq Olsen Sermitsiaq.ag-imi Sisimiuni oqaluffia tunngasumik apeqquteqaateqarpoq. 

Pisortaanerup akissuteqarfigaa.  

Kirstine Olsen Sisimiuni Maniitsumilu sagsbehandler-it sullitaasai amerlallusai utaqqisunillu 

allattorsimaffeqarnersut apeqquteqaatigaa. Pisortaanerup Maniitsumilu pisortaasup 

akissuteqarfigaa. 

Agathe Fontain hjemmehoser-it amerlineqarnissaanut suliaq pillugu apeqquteqaateqarpoq. 

Pisortaanerup akissuteqaatigaa.  

 


